
Вулаваш 

Неонила П Е Т Р О В С К А Я 
/ К у з ь м и н а Неонила Андреевна/ 

«Хресчен сасси» хадатра гага-
шах Нелли Петровская ҫырнӑ хай-
лавсем пичетленсе пыраҫҫӗ. Паян-
хи вулакансенчен хӑшӗ-пӗри ун 
пирки, ген, пӗлсех те каймасть. 

Неонила Андреевна Кузьмина 
/Петровская/ 1932 ҫулта Тутар Рес
публики не кёрекен Буииск районе-
нчи Альших ялӗнче ҫуралнӑ. Унӑн 
ашшӗ иртнӗ ӗмӗрӗн 30-мӗш ҫулӗ-
сенче колхоз председателе пулса 
ӗҫленӗ, ял халӑхӗн пурнӑҫне лайӑх-
латассишӗн вӑй хунӑ. Анчах ӑна 
курайманнисем те тупӑннӑ. Пӗр хура 
каҫра ӑна вӗлернӗ. Амӑшӗ 6 ачапа 
тӑрса юлать: виҫӗ хӗр, виҫӗ ывӑл. 
Асли - Петр Андреевич - пур пӗрех 
Хусанти университетра ют ҫӗршыв 
чӗлхисен факультете пӗтерет, нимӗҫ 
чӗлхине вӗренсе тухать. Нина ап-
пӑшӗ медучилище пӗтерет. Вӑрҫӑ 
пуҫлансан аслӑ пиччӗшӗ gap тӑл-
мачӗ пулса тӑрать, анчах пӗр ҫапӑ-
ҫура тыткӑна лекет. Каярахпа, вӑ-
рҫӑ чарӑнсан, канӑҫ памаҫҫӗ ӑна: 
тӗпчеҫҫӗ, ыйтаҫҫӗ, хӗсӗрлеҫҫӗ. Петр 
Андреевич пур пӗрех ӑста педагог 
пулса вӑтам шкулти ачасене нимӗҫ 
чӗлхи вӗрентет. Ӑру хыҫҫӑн ӑру 
вӗрентсе кӑларать вӑл тӑван тавра-
лӑхӗнчи ҫамрӑк чӑвашсене. 

Павӑл пиччӗшӗ - хӗрӳ чӗреллӗ 
танкист - пӗр ҫапӑҫура паттӑрсен 
вилӗмӗпе вилет. Танкӗпе пӗрлех ҫунса 
каять. Нина аппӑшӗ те фронтра пу-
лать. Тӳсӗмлӗ чунпа, вилӗмпе кус-
ран куҫ тӗл пулса аманнӑ салтаксе-

не ҫапаҫу хиренче паитах ҫалса ха-
варать. Мӗтри пиччӗшӗ темиҫе ҫул 
Инҫетри Хӗвел тухӑҫӗнче тинӗс ка-
рапӗ ҫинчи матрус пулса Тинӗс 
ҫарӗн сехметӗнче тӳсӗмлӗх кӑтарт-
нӑ. 

Ҫапла пулнӑ Неонилӑн кил-йыш 
ӑрачӗ. 

Пӗчӗкренех ашшӗсӗр тӑрса юлнӑ 
Неонилӑн пурнӑҫӗ пылак пулман. Вӑл 
8 ҫула ҫитсенех кӗтӳҫ пушшине 
ҫӗклет, кӗтӳ пӑхать. Вӑтам шкул пӗтер-
сенех Свияжск хулинчи ял хуҫалӑх 
техникумӗнче вӗренет. Агрономи 
енӗпе. Каҫ-каҫ сӑвӑсем ҫырать. Пы-
сӑк калӑпӑшлӑ хайлав ҫине куҫать. 
«Пушар» поэма кӗвӗлет. Каярахпа ӑна 
вӑл «Тавӑру» ятпа улӑштарать. 1957 
ҫулта ҫак поэмӑна /ӑна вырӑсла 
тӳрремӗн Виктор Рсай куҫарать/ 
Мускаври М. Горький ячӗллӗ лите
ратура институтне ярса парать, вӗрен-
ме кӗрет. Ку поэмӑра А. Пушкинан 
«Дубровский» витӗмӗ те палӑрать, 
анчах вӑл чӑвашлӑхпа, чӑваш тӗнчи-
пе ҫыпӑҫуллӑ. Юлашкинчен Неонила 
Кузьмина-Петровская проза ҫине ку
сать. 1958 ҫулта «Чыс» повесть ҫырса 
пӗтерет. М. Горький ячӗллӗ литера
тура институтёнче унпа перле В. Цы-
бин, Светлана Соложенкина, Людми
ла Щипахина, Марина Соколова вёре-
неҫҫӗ. Вӗсем унӑн пултарулӑхне пысӑк 
хак панӑ. Юлашкинчен Неонила хӑй 
тӗллӗн /заочно/ вӗренме куҫать. 
Шупашкарти чӑваш кӗнеке издатель-
ствинче корректор пулса ӗҫлет. Ан
чах ӗҫ укҫи сахал. Вал вара тёрлё 

заводра гальваник, токарь, маляр 
ӗҫӗсенче вӑй хурать. Ҫав вӑхӑтрах 
«Ҫил-тӑманлӑ каҫ», «Шурӑ лили», 
«Ахрӑм» кӗнекесем ҫырса кӑларать. 
Ӳсӗм хыҫҫӑн ӳсӗм кӑмӑлласа йы-
шӑнать унӑн хайлавӗсене. Юлашки 
ҫулсенчен Неонила Петровская «Ту-
хатмӑш» дилогипе «Хура ангел», «Тӑм 
тивнӗ чун», «Ылхан» ятлӑ роман-
семпе нумай-нумай калав ҫырать. 
Ҫулӗсем Мари Эл Республикинчи 
Звенигово хулинче иртеҫҫӗ. Нумай-
ччен йывӑр чире кайса пурӑннӑ 
хыҫҫӑн 2001 ҫулхи март уйӑхӗн 
15-мӗшӗнче ҫав хуларах вилет. Ӑна 
ҫав хула масарӗнчех пытарнӑ. Кӑ-
ҫал, март уйӑхӗн 15-мӗш кунӗнче, 
паллӑ чӑваш ҫыравҫи вилнӗренпе 
виҫӗ ҫул ҫитрӗ. Анчах унӑн ҫырав 
сунтӑхӗнче халиччен кун курман хай-
лавсем тагах та пур-ха. «Тӑм тивнӗ 
чун» роман, «Тавӑру» ятлӑ драмӑл-
ла поэма тага ытти ал ҫырӑвӗсем 
халиччен те пичетленмен. Анчах анлӑ 
шухӑша каланӑ йӗркесем ирӗксӗрех 
аса килеҫҫӗ. 

Тӗнче, тӗнче! Эс анлӑ, пысӑк, 
ҫынпа ҫын ҫеҫ хаяр, кӑра. 
Эпир сывланӑ сывлӑш пӑсӑк -
ҫиет вӑл ҫамрӑк кӑкӑра. 
Ҫыравҫӑ ӗҫӗ ҫак йӗркесен чӑн-

лӑхӗпе килӗшӳллӗ. Нелли Петровс
кая хӑйӗн романӗсене ҫак шухӑша 
тӗпе хурса калӑпланӑ. 

Н. ТЕВЕТКЕЛ. 


